
Innleing 
 
Internett har på få år vorte ein viktig kommunikasjonskanal. Det er også ein svært viktig 
marknadsplass alle verksemder som vender seg til eit større publikum må forholda seg 
til. Det gjeld ikkje minst for bedrifter som vender seg til eit internasjonalt publikum. Dei 
fleste reiselivsverksemdene har oppdaga dette, og mange har då også fått laga eigne 
vevtenester som presenterer tilboda deira. Det same har turist-informasjonane. Dei har 
kvar for seg etablert vevtenester som presenterer regionen dei tilhøyrer med hovudvekt 
på eige lokalområde. Til saman gir dette ofte ein inkoherent og mangelfull presentasjon 
av regionen det gjeld. Dette var også tilfelle for Indre Sogn. For å bøta på det vart det 
etablert eit prosjekt, sognefjord.no. Målet for prosjektet var å utvikla ein strategi for 
utvikling av ein komplett og korrekt presentasjon av Indre Sogn som turistmål, og å 
gjennomføra strategien. Denne strategien og verktøya som vart utvikla for å støtta den 
kan også ha interesse for andre regionar. 
 
Strategien er basert på at det er tre slags informasjonsbehov som skal stettast 
 

• informasjonen potensielle turistar treng når dei sit heime og vurderer reisemål og 
som gjer at dei vel eit mål framfor eit anna 

• informasjonen dei treng for å planlegge turen og eventuelt gjera reservasjonar 
• informasjonen dei treng når dei er på plassen og skal informera seg om diverse 

tilbod 
 
Desse informasjonsbehova kan stettast ved hjelp av  
 

• ein portal 
• dei lokale turistkontora sine vevtenester 
• reiselivsaktørane sine vevtenester 

 
der  

• portalen presenterer attraksjonar av internasjonal interesse, samt har korte 
presentasjonar av regionane og reiselivsaktørane med lenker til deira vevtenester 

• vevtenestene til turistkontora presenterer attraksjonar av meir lokal interesse og 
reiselivsaktørane innafor sitt område 

• vevtenestene til reiselivsaktørane presenterer deira eige tilbod 
 

 Kart er ein viktig komponent i alle desse vevtenestene.  
 
For at ein slik desentraliserte presentasjonen skal hengja saman og ha tilstrekkeleg 
kvalitet trengs gjensidig lenking og at dei individuelle vevtenestene tilfredsstiller visse 
minimumskrav til felles layout og til innhald. 
 
 
For å nå dette målet er det utvikla 

 
• eit evalueringssystem for vevtenestene til turistbedrifter  
• ein medlemsdatabase med registrerings- og publiseringssystem  

• eit publiseringssystem  
• ein strategi for bruk av kart som ein integrert del av presentasjonen 

 
 
Publiseringssystemet har to tilgangsnivå, administrator og redaktør, og er basert på ei 
rekke ferdiglaga malar. Administrator har tilgang til funksjonar som tillet å setja opp ei 
vevteneste, dvs. å laga til ein menystruktur og å velja malar for sidene gitt i menyen. 
Redaktøren kan leggja inn bilete og tekst i ei ferdig oppsett vevteneste, og han kan 
leggja til undersider utanom menyen. Malane i systemet legg til rette for ei integrert 
bruk av kart. Det er også laga malar som hentar inn informasjonen om verksemdene frå 
medlemsdatabasen for presentasjon i sognefjord.no. Desse er knytt til kategoriseringa i 
mendlemsdatabasen. 
 
Det er lagt vekt på at systemet skal ha ein låg brukarterskel. Det vil gjera at sjølv 
brukarar som berre sjeldan skal oppdatera informasjon, vil kunne gjera dette utan 
problem.  
 
Publiseringssystema skil mellom lagring av informasjon og presentasjon. All 
informasjon, tekst og bilete, er lagra i ein eller fleire databasar. Den blir overført til 
vevtenestene ved hjelp av xml eller web service. Informasjonen kan derfor brukast i 
fleire vevtenester. Det reduserer behovet for oppdatering til ein plass. 

Publiseringssystem 
Redaktør 
 
1. Innleiing 
 
RKIT-publiseringssystem er utvikla for reiselivsnæringa i Sogn. Det skal dekka behovet 
for redigering av sognefjord.no og for utviklinga av vevtenestene til reiselivs-
verksemdene i regionen. Det har vore lagt vekt på at terskelen for bruk av systemet skal 
vera låg. Vi har derfor skilt mellom to brukarnivå 
 

• administrator 
• redaktør 

 
På administratornivået har ein funksjonane for å etablere malen for vevtenester, dvs. 
leggja inn meny og velja mal til sidene under kvart menypunkt. Det er klart at dette må 
gjerast i samarbeid med redaktøren av vevtenesta og først etter at strukturen og 
sidemalane er bestemt.  
 
Redaksjonsnivået er avgrensa til funksjonane for å leggja inn tekst og bilete i ein 
allereie etablert mal for vevtenesta. Ved å velja i menyen i redaksjonsmodus får ein opp 
eit skjema for innlegging av informasjon til sida. Redaktøren kan også leggja til nye 
sider som ikkje er knytt til menyen. 
 
Systemet er utvikla med sju malar  
 

• liste 
• bilete 
• ingress 
• artikkel 
• bildegalleri 
• redirect 
• reiseliv XML 

 
Strukturen på malane er omtala i det følgjande. Dei består alle av ein topp, bilete eller 
bilete og kart, meny og eit hovudfelt som består av tekst og bilete. Det er berre desse 
siste felta redaktøren vil kunne redigere. Dei andre elementa blir lagt inn av 
administrator. Han legg også inn val av mal for sida under kvart menypunkt. Systemet 
er utstyrt med ein design. Denne kan endrast, men berre i samarbeid med 
programmerar. 
 
Denne manualen omtalar alle malane i samanhengen med bruken av dei i sognefjord.no. 
Andre vevtenester sett opp i dette systemet vil ikkje nødvendigvis bruka alle malane.  

2. Logg inn 
 
Adressa til innloggingssida er sognefjord.no/registrering: 
 

 
 
Brukarnamn og passord, tildelt av administrator, skal leggast inn i dei gitt felta. Ved å 
klikka på ”Logg inn” opnar ein startsida i visningsmodus: 
 

 
 
Det er tre menyar på denne sida 

• ein tematisk meny til venstre 
• ein hjelpemeny for vevtenesta oppe til venstre 
• ein funksjonsmeny for publiseringssystemet oppe til høgre 

 
Ved hjelp av dei to første menyane og språkvala i funksjonsmenyen kan ein navigere i 
visningsmodus på same måte som brukarar av vevtenesta. Ved å velja ”Redigering” i 
funksjonsmenyen blir ein kopla over i redigeringsmodus. Menyane er bevart i 
redigeringsmodus, men menypunktet ”Redigering” skiftar til ”Visning”. Ved hjelp av 

menyval navigerer ein no vevtenesta i redigeringsmodus. Val av menypunktet 
”Visning” koplar over til visningsmodus. 
 
Val av språk kan gjerast i toppmenyen til høgre. Bileta vist i denne manualen er tekne 
frå den norske språkversjonen. 
 
2. Liste 
 
Redigeringsmodus 
Hovudfeltet i listemalen har fire felt, 

• tittel 
• ingress tekst  
• bilete 
•  opnar side for nyheiter etter behov ⊕
•  opnar side for korte tekstar + bilete, etter behov  ⊕

Her legg ein inn tittelen på sida, ein ingress på maksimalt 500 teikn og bilete som går 
saman med ingressen. Verktøylinja 
 

 
 

har nokre funksjonar for formatering av tekst. Symbola står for det same som i Word. 
Viss ein kopierer inn tekst frå eit worddokument eller frå ei vevteneste, vel først ”Kilde” 
og lim deretter inn. Ein unngår dermed å få med formatering som forstyrrar visninga. 
 
Ein kan velja språkversjon i menyen eller øvst til høgre i råma. 
 
Innlegginga av bilete skjer ved hjelp av ein dialogboks ein får fram ved å velja ”Bla 
gjennom”: 
  

 
 
Denne dialogboksen gir tilgang til bilete som ligg på eigen PC.

På denne sida kan ein også leggja inn nyheiter. Ein får opp boksen for innlegging av ei 
nyheit ved å klikka på  under ”Nyheit”, eller på blyanten for å gjera endringar i 
eksisterande nyheit: 

⊕

I tillegg til nyheiter inneheld denne sida korte artiklar, smakebitar av innhaldet i 
vevtenesta. Boksen for innlegging får ein opp ved å ⊕ , eller på blyanten får å gjera 
endringar i eksisterande artiklar: 

Visningsmodus 
 

 
 
Denne malen kan brukast til hovudside for vevteneste. 

Ved å klikka på symbolet i oppe i høgre hjørna på eit bilete får ein fram muligheita til å 
beskjera (croppa) bilete, dvs velja utsnittet som skal brukast: 
 

 
 
Dette kan vera naudsynt for at layouten på sida ikkje skal verka for tilfeldig, viss ikkje 
bileta valt for artiklane har same format. 
 
Visning av nyheit 
 

 
 
Vidare navigering i redigeringsmodus skjer ved hjelp av menyen.

3. Bilete 
 
Redaksjonsmodus 
Hovudfeltet i bilet-malen har to felt 
 

• tittel 
• undertittel 
 

 
 
Denne sida er kopla mot undersidene til menypunktet, lista opp i undermenypunkta. 
Visningssida hentar inn bilete og menytittel frå desse sidene. 

Visningsmodus 

4. Ingress 
 
Redigeringsmodus 
Hovudfeltet i ingress-malen har to felt 
 

• tittel 
•  opnar dokumentside ⊕

 

 
 
Visninga av denne sida er kopla mot bilete og ingressar i undersidene (artikkelmal) som 
er lista opp under artikkel. 
 
Artiklane kan grupperast under undertitlar. Desse må i so fall leggjast inn av 
administrator. 

Visningsmodus 
 

 
 
Også her kan ein beskjera bileta. 

5. Artikkel 
 
Redaksjonsmodus 
Dette er den viktigaste malen for informasjonsformidlinga i vevtenesta. 
Hovudfeltet på artikkelmalen har fire felt 
 

• tittel 
• ingress 
• bilete 
• brødtakst 

 

 
 
Verktøylinja i tekstboksen inneheld ei rekke funksjonar 

Symbola for dei fleste av desse vil de kjenna frå Microsoft Word. Ein viktig funksjon er 
angitt av symbolet . Det blir brukt til å lima inn tekst saksa frå eit worddokument 
eller eller ei vevside og sikrar at ikkje forstyrrande koding følgjer med innliminga. 
 
Visningsmodus 

5. Bildegalleri 
 
I sognefjord.no har bildegalleriet to nivå, eit det første nivået brukar bildemalen til å 
liste opp albuma og bildegallerimalen for kvart av desse.  
 
Redaksjonsmodus 
 
Malen har 
 

• tittel 
• ingress 
• bilete 

Visningsmodus 

Administrator 
 
RKIT-publiseringssystem har to tilgangsnivå, administrator og redaktør. Administrator 
set opp vevtenester ved å legge inn meny og velja mal for kvar av sidene under menyen, 
og han gir tilgang til redaktøren ved å tildele brukarid og passord. Oppgåva til 
redaktøren er å leggja inn tekst og bilete i vevtenesta.  
 
Del 1: Administrasjon av brukartilgang 
 
Grensesnitta for brukaradministrasjon får ein fram ved etter pålogging å velja ”Admin” 
i menyen øvst til høgre. Ein kjem då inn på ”Portalar” som viser lista over vevtenestene 
som blir styrt av administrator. I eksemplet sognefjord.no er denne 
 

 
 
Dei andre vala er ”Brukarar” og ”Oversetjingar”. Under ”Brukarar” 
ligg oversikta over kven som har tilgang til vevtenestene og på kva slags nivå. 

Ved på klikka på blyanten ein får fram skjemaet lista over brukarar. Nye brukarar blir 
lagt inn i redigeringsskjemaet ein får opp ved å klikka på symbolet til høgre. 

”Oversetjingar” inneheld ei liste over ein del titlar og hjelpetekstar 
 

 
 
Klikk på blyanten gir tilgang til redigeringsskjema 

Del 2: Opprettinga av ei vevteneste (portal) 
 
Etableringa av vevtenesta blir gjort av systemansvarleg og gir som utgangspunkt ei 
startside. Denne har eit format bestemt av val av mal. Vi har sju malar til rådvelde. 
Desse er  
 

 
 
Startsida er utgangspunktet for konstruksjonen av portalen. Den består i å leggja inn ein 
meny og å velja mal for alle sidene definert i menyen. Valet av mal avgjer både 
skjemaet for innlegging av tekst og bilete og korleis sida ser ut. Det er viktig at 
vevtenesta er planlagt på førehand slik at ein har ein meny og gjort val av mal for alle 
sidene knytt til menypunkta. 
 
Etter innlogging, vel ”Redigering” i menyen øvst til høgre. Ein får då opp startsida i 
redigeringsmodus. Den har tre tre interne val, ”Innhald”, ”Mal” og ”Meny”. Disse vil 
ein finne att på alle sidene. ”Innhald” er forskjellig for alle malane. Omtalen av desse 
finn ein i brukarmanualen for redaktører. Dei to andre vala er like for alle malane.  
 
Meny 
 
Ein startar med å leggja inn meny og etablerere sidene for menypunkta. Dette siste skjer 
automatisk. I redigeringsskjemaet som ein får opp ved å  velja ”Meny” skil ein mellom 
hovudmenyen (venstremenyen) og funksjonsmenyane (topp- og botnmeny).  

Meny 
Meny refererer til den tematiske hovudmenyen som blir vist i venstre marg. Ved å 
klikka på  får ein opp lista med oversikt over malane  
 

 
 
og ved val av mal får ein opp den tilsvarande sida i redigeringsmodus  
 

 
 
Legg inn tittel på sida i tittelfeltet. Dette er overskrifta på sida og den blir og brukt i lista 
over sider under ”Meny”. Vel ”Sidemal” og fyll ut. ”Menytekst” er menytittelen brukt i 
menyen. over undersider.  
 
Rekkefølja i denne lista som er identisk med rekkefølja i menyen kan endrast ved hjelp 
av knappane  (ned) og  (opp).  opnar sida for endringar. 
 
Ved å klikka på  opnar ein dialogboksen 
 

 
 
Her kan ein velja å slette sida eller flytta den til anten topp eller botnmeny 

Meny 2 
”Meny 2” definerer eit nytt avsnitt i den tematiske menyen. Det er eit mellomrom 
mellom lista over menypunkt i ”Meny” og lista over menypunkt under ”Meny 2”.  
 
Mellomoverskrift 
Mellomoverskrift er brukt berre i ingressidene. Eksempel på bruk av 
mellomoverskrifter: 

med visning 
 

 
 
 
Toppmeny og Botnmeny 
Etablering av toppmeny og botnmeny går etter same mønster som for menyen. 
Toppmenyen inneheld hjelpefunksjonane for vevtenesta og botnmenyen supplerande 
informasjon. Toppmeny og botnmeny blir berre lagt inn på startsida. 

Undermeny 
 
Kvart av menypunkta i hovudmenyen refererer til ei side. På kvar av desse sidene kan 
ein igjen leggja inn ein meny som blir ein undermeny for menypunktet. Vel ”Meny” i 
redigeringsmodus for sida. Ein får då opp skjemaet: 
 

 
 
Her blir undermenypunkta lagt inn på same måte som alt omtala. 
 
 

 29



Sidemal 
 
Ved val av sidemal får ein opp redigeringsskjemaet 
 

 
 
Her finn ein redigeringsboksane 
 

• Menytekst 
• Nøkkelord 
• Beskrivelse 
• Stylesheet 
• Bildefil 
• Copyright 
• Fotograf 
• Bildetittel 
• Kart URL 

”Menytekst” er namnet ein finn att i menyen. Det er også tittelen ein finn att øvst til 
venstre i nettlesaren, og i tittelen i lista over treff i ein søkemotor. I ”Nøkkelord” skal 
ein leggja inn ord som angir kva innhaldet på sida gjeld. Det blir brukt av søkemotoren 
for å bestemma relevansen til sida i forhold til søkeordet eller søkeorda som er brukt. 
Det er spesielt viktig for dei interne søka. I ”Beskrivelse” skal ein gi ein tekstleg 
beskrivelse av innhaldet på sida. Denne kjem att som ingress i lista over treff i ein 
søkemotor. 
 
Val av ”Stylesheet” avgjer skrifttype og størrelse, fargar på ei rekke element, margar 
osv. I dette systemet er det lagt inn to stylesheet, eit for Visningsmalen ”Liste”, og eit 
for alle dei andre malane.  
 
Bildet lagt inn under ”Bildefil” kjem att i toppen på sida. Det kan kombinerast med eit 
kart. Kartreferansen blir lagt inn under ”Kart URL”. 
 
 
Innhald 
 
Under ”Innhald” legg ein inn teksten og bileta som utgjer innhaldet på sida. Det er berre 
dette redigeringsskjemaet som er tilgjengeleg for brukarar pålogga som redaktør. 
Omtalen av dette skjemaet for dei forskjellige malane, finn ein i brukarmanualen for 
redaktørar. 

